
				এই পাতাটির মুদ্রণ সংশোধন করা প্রয়োজন। 
মোহন ও রমা צ"ל כי
কুমার কহিলেন, “একমাত্র শয়ন-কক্ষের ভিতর দিয়ে যদি চোর এসে থাকে, তবেই সম্ভব হতে পারে।”
মিঃ হ্যারিস কহিলেন, “তা হলে সকালে দ্বারে খিল আঁটা রয়েছে, আপনি দেখতে পেতেন না।”
মিঃ ঘোষ নীরবে দাঁড়াইয়া শুনিতেছিলেন। সহসা কুমারের দিকে চাহিয়া কহিলেন, “আপনার স্ত্রী যে গত রাত্রে লেডী হোরের সম্বর্ধনাসভায় হীরক-বলয় পরবেন, তা কি আপনার প্রাসাদের সকলেই জানতেন?”
কুমার কহিলেন, “হা, সকলেই জানতেন। কারণ এমনি সব ব্যাপারে আমার স্ত্রী যে হীরক-বলয় ধারণ করেন, এ ব্যাপার সকলের নিকটই পরিচিত;কিন্তু আমি যে এই গুপ্ত কক্ষে ঐ ড্রয়ারের মধ্যে তা’ রাখবো, সে কথা কেউ জানতো না।”
মিঃ হ্যারিস কহিলেন, “কোন লোকই জানতো না ?” কুমারকে দ্বিধা করিতে দেখিয়া মিঃ হ্যারিস কহিলেন, “আমি আপনার কাছে সনির্বদ্ধ অনুরোধ জানাচ্ছি, কুমার, আপনি কোন কথা গোপন করবেন না। এই প্রশ্নের উত্তরের উপর আপনার হীরক বলয়ের ভাগ্য নির্ভর করছে।”
কুমার কহিলেন, “একটু অপেক্ষা করুন, আমার স্ত্রীকে একবার জিজ্ঞাসা কোরে নিই।” কুমার পাশ্বের কক্ষে চলিয়া গেলেন এবং অনতিবিলম্বে ফিরিয়া আসিয়া কহিলেন, “আমার স্ত্রীর সহপাঠিনী একটি মহিলা দুরবস্থায় পড়েন। স্বামী তাকে ত্যাগ কোরে চলে যান। একটি ছয়-সাত বছরের ছেলে নিয়ে তিনি আমার এখানেই এখন আছেন—আমার স্ত্রীর দু একটা ফরমাস খাটেন আর পুত্রকে নিয়ে এখানেই বাস করেন। তিনি খুব সম্ভব জানতেন।”
“র্তার নাম কি?” মিঃ হ্যারিস প্রশ্ন করিলেন। “মিসেস মীরা গুপ্তা।” কুমার কহিলেন। “কোন তলায় তিনি বাস করেন?” মিঃ হ্যারিস জিজ্ঞাসা করিলেন। কুমার কহিলেন, “কিন্তু আমার মনে হয়, মিসেস গুপ্ত অন্যের অপেক্ষ বেশী কিছু জানেন না।” ...So
মিঃ হ্যারিস র্তাহার প্রশ্নের পুনরাবৃত্তি করিলেন, “কোন তলায় তিনি বাস করেন?” কুমার কহিলেন, “এই তলাতেই বাস করেন। আমাদের শয়ম-কক্ষ হতে বেশি দুর নয়। তাছাড়া মনে পড়েছে, এই জানালার বিপরীত দিকেই তার রান্নাঘর।”
মিঃ হ্যরিসের মুখ অন্ধকার হইয়া উঠিল। তিনি কহিলেন, “আমাদের মিসেস গুপ্তার কক্ষে নিয়ে চলুন।”
তাহারা যখন মিসেস গুপ্তার কক্ষে উপস্থিত হইলেন, দেখিলেন, সে সেলাইয়ের কাজে ব্যস্ত রহিয়াছে।
মিসেস গুপ্ত সহসা কুমারের সহিত অপরিচিত ব্যক্তিদের তাহার কক্ষের সম্মুখে আসিতে দেখিয়া বিস্ময়ে চকিত হইয়া উঠিয়া দাড়াইল। বেথুন কলেজ বি. এ. পাশ মেয়ে মীরা। সুতরাং লজ্জায় ভাঙ্গিয়া না পড়িয়া জিজ্ঞাসু দৃষ্টিতে কুমারের দিকে চাহিল। কক্ষের মধ্যে তাহার সাত বৎসর বয়স্ক অতি সুন্দর-কান্তি পুত্র চন্দ্রনাথ অধ্যয়ন করিতেছিল।











[image: ]

[image: ]

'https://bn.wikisource.org/w/index.php?title=পাতা:মোহন_অম্নিবাস_প্রথম_খণ্ড.pdf/১৮০&oldid=1340800' থেকে আনীত


				
			

			
			

		
		
		  
  	
  		 
 
  		
  				০৯:৪৯, ১১ জুলাই ২০১৮ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৯:৪৯টার সময়, ১১ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








